
ᑐᓴᕐᑕᐅᑲᐱᒋᐊᓖᑦ 

 

ᐱᖓᓱᑦ ᐃᕐᓂᓱᑦᓯᔩᑦ ᑯᐯᒻᒥ ᓱᕐᖁᐃᑕᐅᒍᑎᑖᕐᑐᑦ 

 

ᑰᑦᔪᐊᖅ, ᐊᒃᑑᐸ 7, 2015 – ᓯᑉᑎᒻᐱᕆ 23-ᒥ ᐅᑯᐊ Ordre des sages-femmes du Québec‘s 
ᑲᑎᒪᓂᒻᒪᕆᖓᓂ ᐊᕐᕌᒍᑕᒫᕐᓯᐅᑎᒥ, ᐱᖓᓱᑦ ᐃᕐᓂᓱᑦᓰᔩᑦ ᓄᓇᕕᒻᒥᐅᑦ ᐊᑯᓂ ᐅᑕᕐᕿᐊᒥᓂᒃ 
ᐁᑦᑐᑕᐅᓚᐅᔫᑦ ᓱᕐᖁᐃᑕᐅᒍᑎᒥᒃ ᑯᐯᓐᓂ ᐃᕐᓂᓯᑦᓰᔨᒻᒪᕆᖕᖑᓱᑎᒃ. ᓭᕋ ᖃᕐᕐᑳᔪᒃ ᐊᒻᒪᓗ ᓕᓯ ᓴᑭᐊᒐᒃ 
ᑕᔭᕋ ᓴᓪᓗᒥᐅᒃ ᐊᒻᒪᓗ ᒥᐊᔨ ᐃᑦᑐᑲᓪᓚᒃ ᐳᕕᕐᓂᑐᒥᐅᒃ ᐃᓚᒋᔭᐅᓕᕐᑐᑦ ᐅᓄᕐᓯᕙᓪᓕᐊᔪᓄᑦ ᐃᓄᓐᓄᑦ 
ᐃᕐᓂᓱᑦᓰᔨᓄᑦ, ᐱᓇᓱᒐᐅᓕᕐᑐᒧᑦ ᓄᓇᕕᒻᒥᐅᓄᑦ ᐃᓱᕐᕆᐅᑕᐅᓕᕐᓱᓂ ᐅᓄᕐᓯᕙᓪᓕᐊᒪᑕ ᓄᑕᕋᕐᑖᐸᑦᑐᑦ 
ᓄᓇᓕᓕᒫᓂ. 

ᐃᓱᒪᒋᑦᓱᒋᑦ ᓄᓇᓕᓕᒫᓂ ᓄᑕᕋᕐᑖᐸᑦᑐᑦ ᐅᓄᕐᓂᕆᕙᓕᕐᑕᖏᑦ, ᐃᕐᓂᓱᑦᓰᔩᑦ ᐱᒻᒪᕆᐅᑦᓱᑎᒃ ᐱᓇᓱᑦᑎᐅᓕᕐᑐᑦ 
ᓄᓇᕕᒻᒥ, ᐊᒻᒪᓗ ᐃᓱᒪᖏᑎᒍᑦ ᐱᖓᓱᑦ ᐊᓂᒍᐃᓯᒪᔪᑦ ᐃᓕᕐᓴᓂᒥᓂᒃ ᐊᑦᔨᒋᔭᐅᒐᓛᒐᓂ ᓇᐅᑐᐃᓐᓇᓄᑦ 
ᐱᓇᓱᒐᕐᓄᑦ. ᐃᑦᑐᑲᓪᓚᒃ ᐃᒣᓕᓚᐅᕐᑐᖅ, "ᒪᓕᒋᐊᒥᒃ ᓄᑕᕋᕐᑖᓂᐅᔭᕐᑐᒥᒃ ᐊᓕᐊᓇᕐᑐᖅ, ᐋᓐᓂᐊᓂᖓᓂᒃ 
ᐃᑯᓪᓚᑎᑦᓯᒍᓐᓇᕆᐊᒥᒃ," ᐃᒫᒃ ᐃᓱᒪᓂᕋᕐᒥᑎᓪᓗᒍ ᖃᕐᖄᔪᒃ, "ᐃᑉᐱᒋᔭᖃᕐᓇᑐᖅ ᐆᒻᒪᑎᒃᑯᑦ 
ᖁᕕᐊᓇᕐᑐᒪᕆᒻᒥᒃ ᐅᐱᒪᓇᕐᑐᒥᒃ ᑕᑯᓐᓇᕆᐊᒥᒃ ᐃᓇᖁᓇᕐᑐᒥᒃ (ᐃᓅᓕᕐᑐᒥᒃ)." ᐃᓘᓐᓇᑎᒃ ᐱᖓᓱᑦ 
ᐃᕐᓂᓱᑦᓰᔩᑦ ᐱᒋᐊᕐᓯᒪᔪᑦ ᐃᓕᓴᕐᓂᒥᒃ 2004-ᒥ ᐊᒻᒪᓗ 2006-ᒥ ᑕᑯᓐᓇᓯᒪᓕᕐᓱᑎᒃ 200 ᐅᖓᑖᓄᑦ 
ᐃᓅᓕᕐᑐᓂᒃ, ᑖᓐᓇᓗ ᐱᓇᓱᐊᕐᓱᑎᒃ ᐃᓕᓴᕐᓂᖓ ᑖᕗᖓᓕᒫᖅ ᑲᔪᓯᓚᖓᓕᕐᓱᓂ, ᓴᑭᐊᒐᖅ ᑕᔭᕋ 
ᑲᔪᓯᒍᓐᓇᕋᔭᓚᐅᖕᖏᓂᕋᕐᑐᖅ ᐊᖑᑎᒥᓄᑦ ᓴᐳᑦᔭᐅᓯᐊᖕᖏᑯᓂ.  

ᓄᓇᕕᒻᒥ ᐃᓗᓯᓕᕆᓂᕐᓄᑦ ᐃᓅᓯᓕᕆᓂᕐᓄᓗ ᑭᒡᒐᑐᕐᕕᒃ ᐅᐱᒪᒋᔭᖃᒻᒪᕆᓕᕐᑐᖅ 
ᐃᕐᓂᓱᑦᓰᔨᐅᒋᐅᕐᓴᑎᑦᓯᐅᑎᒥᒃ ᐊᒻᒪᓗ ᐃᓕᓵᖏᓐᓂᒃ. "ᐊᕐᓇᓄᑦ ᐊᒻᒪᓗ ᐃᓚᖏᓐᓄᑦ ᐱᒻᒪᕆᐅᒻᒪᑦ 
ᐊᓇᕐᕋᒥᓂ ᐃᓅᓕᔨᐊᖃᕆᐊᖅ, ᓇᓪᓕᑎᒥᓄᑦ ᐃᓗᒪᔭᐅᓗᑎᒃ ᐊᒻᒪᓗ ᐱᓗᐊᕐᑐᒥᒃ ᑭᒡᒐᑐᕐᑕᐅᓗᑎᒃ 
ᐅᖃᐅᓯᕐᒥᓂᒃ ᐊᑐᕐᑐᓄᑦ ᐱᓗᐊᕐᑐᒥᒃ ᐋᓐᓂᐊᒪᕆᓐᓂᖏᓐᓂ ᐊᒻᒪᓗ ᐊᕐᓱᕈᒻᒪᕆᓐᓂᖏᓐᓂ," ᓚᓚᐅᕐᑐᖅ, ᒥᓂ 
ᑯᔦ, ᓄᓇᕕᒻᒥ ᐃᓗᓯᓕᕆᔨᒃᑯᑦ ᑲᒪᔨᒻᒪᕆᖓ.  

ᓯᑕᒪᐅᓕᕐᑐᑦ ᐃᓕᓐᓂᐊᑎᑦᓯᕖᑦ ᓄᓇᕕᒻᒥ, ᐱᖓᓱᑦ ᑕᓯᐅᔭᕐᔪᐊᑉ ᓯᑦᔭᖓᓂ, ᐃᓄᑦᔪᐊᒥ, ᐳᕕᕐᓂᑐᒥ ᐊᒻᒪᓗ 
ᓴᓪᓗᓂ, ᐊᒻᒪᓗ ᐊᑕᐅᓯᖅ ᐅᖓᕙᐅᑉ ᓯᑦᔭᖓᓂ ᑰᑦᔪᐊᒥ. ᐃᕐᓂᓱᑦᓰᔨᓂᒃ ᐃᓕᓐᓂᐊᑎᑦᓯᓂᖅ 
ᐱᔪᓐᓇᐅᑎᓪᓚᕆᖏᑦ ᐊᑐᕐᑕᐅᓲᑦ ᑐᖕᖓᕕᒋᔭᐅᑦᓱᑎᒃ ᐃᓕᓭᓂᕐᒧᑦ ᐊᒻᒪᓗ ᐱᓯᑎᓕᐅᕐᓂᒧᑦ ᐃᕐᓂᓱᑦᓰᔨᓂᒃ 
ᓄᓇᕕᒻᒥ ᓈᒻᒪᖁᐊᕆᔭᐅᑦᓱᑎᒃ ᐅᑯᐊ ᑌᒣᑦᑐᖁᑎᖏᓐᓄᑦ Ordre des sages-femmes du Québec 
(OSFQ) ᐊᒻᒪᓗ ᐊᓐᑎᐊᔨᔪᒥ ᐃᕐᓂᓱᑦᓰᔩᑦ ᑲᑐᑦᔨᖃᑎᒌᓐᓂᖓᓄᑦ (AOM), ᐋᕐᕿᒋᐊᕐᑕᐅᓯᒪᑦᓱᑎᒃ 
ᓄᓇᕕᒻᒥ ᐊᑑᑎᑎᑕᐅᒍᓐᓇᑐᓕᐊᕆᑦᓱᒋᑦ. ᓄᓇᓕᓐᓂ ᐃᕐᓂᓱᑦᓰᔨᐅᑉ ᓱᖏᐅᑎᓯᒪᒋᐊᓕᖏᑦ 
ᐃᓕᖓᓪᓚᕆᑦᑎᓗᒋᑦ ᐱᐅᓯᕐᓱᓗᓂ ᓄᑕᕋᑦᓴᖃᕐᓂᖅ, ᓄᑕᕋᕐᑖᓂᖅ ᐊᒻᒪᓗ ᓄᑕᕋᕐᑖᖃᒻᒥᐅᓂᖓᓂ 
ᑲᒪᒋᔭᖃᕐᓂᖅ. ᓄᓇᕕᒻᒥ ᐃᕐᓂᓱᑦᓰᔨ ᓯᕗᓕᕐᑎᐅᒍᓐᓇᓂᓕᒃ ᑕᒪᖏᓐᓂ ᓄᑕᕋᕐᑖᕋᓱᐊᑐᐃᓐᓇᑐᓂ ᖃᓄᐃᒐᑎᒃ 
ᐊᒻᒪᓗ ᓄᑕᕋᕐᑖᕋᓱᐊᕐᓱᑎᒃ ᐱᓀᓗᑕᓖᑦ ᐱᐅᓯᕐᓱᖏᑦᑐᑎᒎᕐᑐᑦ ᐊᒻᒪᓗ ᐅᐃᒪᓇᕐᓯᔪᓂᒃ ᑲᒪᒍᓐᓇᓱᓂ, ᐊᒻᒪᓗ 

ᐊᓯᒥᓂᒃ ᐱᓇᓱᐊᖃᑎᖃᕈᓐᓇᓱᓂ ᐋᕐᓂᐊᓯᐅᑎᓂᒃ. ᐱᔪᓐᓇᓂᖏᑦ ᓄᓇᕕᒻᒥ ᐃᕐᓂᓱᑦᓰᔨᐅᑉ ᑖᒃᑯᓂᖓ 
ᐱᓇᓱᐊᓪᓚᕆᒍᓐᓇᑐᖅ ᐅᖓᑖᓄᐊᓪᓛᑦ ᖃᓄᐃᑦᑑᒋᐊᖃᕐᓂᕃᒍᑎᖏᑦᑕ OSFQ ᐊᒻᒪᓗ AOM 
ᐊᑑᑎᓕᓂᐅᓂᕐᒥᓄᑦ ᓄᓇᒥ ᐅᖓᓯᑦᑐᒥ. 

ᓄᓇᕕᒻᒥ ᐃᓗᓯᓕᕆᔨᒃᑯᑦ ᑭᓇᓕᒫᒃᑯᓄᑦ ᑎᒥᖁᑎᒋᔭᐅᕗᖅ ᓄᐃᔪᕕᓂᐅᑦᓱᓂ 1978-ᒥ ᔦᒥᔅ ᐯ ᐊᒻᒪᓗ 
ᑯᐯᑉ ᑕᕐᕋᖓᓄᑦ ᐊᖏᖃᑎᒌᒍᑎᐅᑉ ᐊᑖᓂ. ᑲᒪᒋᔭᓕᒃ ᑯᐯᑉ ᓄᓇᖁᑎᓕᒫᑲᓵᖓᓂᒃ ᑕᕐᕋᒥ 55 ᖁᓛᓂ 
ᐱᑦᔪᑎᒋᑦᓱᒋᑦ ᒪᓂᒪᑎᑦᓯᓃᑦ ᐃᓗᓯᓕᕆᓂᕐᒧᑦ ᐊᒻᒪᓗ ᐃᓅᓯᓕᕆᓂᕐᒧᑦ ᑭᒡᒐᑐᕈᑎᓂᒃ 14 ᓄᓇᓖᑦ 
ᐃᓄᖏᓐᓄᑦ. 

ᐱᕕᐅᔪᑦ: ᓄᓇᕕᒻᒥ ᐃᓗᓯᓕᕆᓂᕐᓄᑦ ᐊᒻᒪᓗ ᐃᓅᓯᓕᕆᓂᕐᓄᑦ ᑭᒡᒐᑐᕐᓃᑦ 

ᐱᓇᓱᕝᕕᒃ ᐃᓄᐃᑦ ᐊᓐᓂᓇᕐᑐᖁᑎᖏᓐᓄᑦ ᐊᒻᒪᓗ ᐱᐅᓯᖏᓐᓄᑦ 

 

  

 

ᑐᑭᓯᒋᐊᓪᓚᕈᒪᔪᑦ: ᑳᓓ ᑕᔅᑐᔅ 

ᑐᓴᐅᒪᐅᑎᓕᕆᓂᕐᒥᒃ ᑲᒪᔨ, ᓄᓇᕕᒻᒥ ᐃᓗᓯᓕᕆᔨᒃᑯᑦ 

819 964-2222, ᐱᑐᑦᓯᒪᐅᑎᖓ 293 

 

 

 


